
HUDUDLAR RAQOBATBARDOSHLIGINI 
OSHIRISHDA INVESTITSIYALARNING ROLI
Sapayeva Fazilat Norbayevna 
Osiyo xalqaro universiteti Xorazm filiali
 Biznes va boshqaruv kafedrasi dotsenti v. b., PhD
 fazilatnorbaevna@gmail.com

Abstract: This article examines the role and significance of investment in enhancing regional competitive-
ness. The study theoretically and empirically analyzes the impact of investment on regional economic growth, 
production capacity, infrastructure development, and employment levels. Based on statistical data, the relation-
ship between investment activity and competitiveness indicators across the regions of Uzbekistan is assessed.

Keywords: regional competitiveness, investment, investment climate, regional development, economic 
growth, infrastructure.

Annotatsiya: Mazkur maqolada hududlar raqobatbardoshligini oshirishda investitsiyalarning o‘rni va 
ahamiyati tadqiq etilgan. Tadqiqot doirasida investitsiyalarning hududiy iqtisodiy o‘sish, ishlab chiqarish 
salohiyati, infratuzilma rivoji hamda bandlik darajasiga ta’siri nazariy va empirik jihatdan tahlil qilingan. 
O‘zbekiston hududlari kesimida investitsiya faolligi va raqobatbardoshlik ko‘rsatkichlari o‘rtasidagi bog‘liqlik 
statistik ma’lumotlar asosida baholangan.

Kalit so‘zlar: hududiy raqobatbardoshlik, investitsiyalar, investitsiya muhiti, hududiy rivojlanish, iqtisodiy 
o‘sish, infratuzilma.

Аннотация: В данной статье исследованы роль и значение инвестиций в повышении 
конкурентоспособности регионов. В рамках исследования теоретически и эмпирически проанализировано 
влияние инвестиций на региональный экономический рост, производственный потенциал, развитие 
инфраструктуры и уровень занятости. На основе статистических данных оценена взаимосвязь между 
инвестиционной активностью и показателями конкурентоспособности в разрезе регионов Узбекистана.

Ключевые слова: региональная конкурентоспособность, инвестиции, инвестиционный климат, 
региональное развитие, экономический рост, инфраструктура.

K I R I S H
Globallashuvning jadallashuvi, xalqaro iqtisodiy integratsiya jarayonlarining kengayishi hamda mintaqalar 

o‘rtasida raqobatning kuchayishi sharoitida hududlarning raqobatbardoshligini ta’minlash masalasi har bir 
davlatning uzoq muddatli barqaror rivojlanish strategiyasida muhim ahamiyat kasb etmoqda. Hozirgi sharoitda 
hududlar nafaqat milliy iqtisodiyotning tarkibiy qismi, balki investitsiyalarni jalb etish, innovatsion faoliyatni 
rivojlantirish va iqtisodiy o‘sishni rag‘batlantirishda mustaqil raqobat subyekti sifatida ham faoliyat yuritmoqda.

Hududiy raqobatbardoshlik tushunchasi hududning mavjud iqtisodiy resurslaridan oqilona foydalanish, 
investitsiyalar uchun qulay shart-sharoitlar yaratish, infratuzilmani rivojlantirish, ishlab chiqarish imkoniyatlarini 
kengaytirish hamda inson kapitalining sifat darajasini oshirish salohiyatini ifodalaydi. Ushbu omillar ichida 
investitsiyalar alohida o‘rin tutib, ular ishlab chiqarish quvvatlarini kengaytirish, bandlikni oshirish, ilg‘or 
texnologiyalarni joriy etish va hududiy iqtisodiyotda tarkibiy o‘zgarishlarni tezlashtirishga xizmat qiladi.

O‘zbekiston Respublikasida so‘nggi yillarda amalga oshirilayotgan keng ko‘lamli iqtisodiy islohotlar 
hududlarni har tomonlama rivojlantirish, ularning mavjud iqtisodiy salohiyatidan samarali foydalanish hamda 
mamlakat hududlari o‘rtasidagi ijtimoiy-iqtisodiy tafovutlarni bosqichma-bosqich kamaytirishga yo‘naltirilgan. 
Davlat tomonidan qabul qilinayotgan strategik hujjatlar, konsepsiyalar va maqsadli dasturlarda hududiy 
rivojlanish masalalariga alohida e’tibor qaratilib, investitsiya siyosati hududlar raqobatbardoshligini oshirishning 
muhim va samarali vositasi sifatida belgilab berilmoqda.

M A V Z U G A  O I D  A D A B I Y O T L A R  S H A R H I
XX asrning ikkinchi yarmidan boshlab jahon miqyosida iqtisodiy integratsiya jarayonlarining jadallashuvi, 

kapital harakatining erkinlashuvi hamda ishlab chiqarish omillari samaradorligiga qo‘yiladigan talablarning 
kuchayishi natijasida hududlar o‘rtasidagi raqobat sezilarli darajada kuchaydi. Ayniqsa, investitsiyalarni jalb 

etish va ularni samarali joylashtirish hududlarning iqtisodiy rivojlanishi va raqobatbardoshligini ta’minlovchi 
muhim omillardan biri sifatida shakllandi.

Hududlar raqobatbardoshligi masalasini nazariy jihatdan yoritishda zamonaviy raqobat nazariyasining 
asoschilaridan biri bo‘lgan M. Porterning ilmiy qarashlari alohida ahamiyatga ega. Uning ta’kidlashicha, 
raqobatbardoshlikning manbai davlat yoki hududning o‘zi emas, balki aynan shu hududda faoliyat yuritayotgan 
fi rmalar, ularning investitsion faolligi, innovatsion salohiyati va ishlab chiqarish samaradorligi bilan belgilanadi.

O‘zbek iqtisodchi olimlari tomonidan olib borilgan tadqiqotlarda ham hududlar raqobatbardoshligini 
oshirishda investitsiyalarning roli keng yoritilgan. M.T. Yaxshiyeva raqobatbardoshlikni iqtisodiy samaradorlik 
va investitsiya resurslaridan oqilona foydalanish bilan bog‘lab izo

T A D Q I Q O T  M E T O D O L O G I YA S I
Tadqiqot jarayonida umumilmiy va maxsus iqtisodiy tadqiqot usullaridan foydalanildi. Xususan, tizimli va 

mantiqiy tahlil usullari, iqtisodiy-statistik tahlil, taqqoslama tahlil, induksiya va deduksiya usullari qo‘llanildi.
Empirik tahlilni amalga oshirishda O‘zbekiston Respublikasi Davlat statistika qo‘mitasi ma’lumotlari asosida 

hududlar kesimida investitsiyalar hajmi, asosiy kapitalga yo‘naltirilgan investitsiyalar, sanoat ishlab chiqarishi 
hajmi va bandlik ko‘rsatkichlari o‘rganildi. Tadqiqotda investitsiya faolligi bilan hududiy raqobatbardoshlik 
ko‘rsatkichlari o‘rtasidagi bog‘liqlik tahlil qilindi.

Mazkur maqola matnini tayyorlashda sun’iy intellekt vositalaridan 10 foizgacha foydalanildi.

T A H L I L  V A  N A T I J A L A R
Hududlar raqobatbardoshligini oshirishda investitsiyalarning ta’sirini baholash jarayonida asosiy e’tibor 

investitsiyalar hajmi, ularning tarkibi va yo‘naltirilgan sohalari hamda hududiy iqtisodiy natijalar o‘rtasidagi 
o‘zaro bog‘liqlikni aniqlashga qaratildi. Tahlil shuni ko‘rsatadiki, investitsiyalar hududlarning ishlab chiqarish 
salohiyati, bandlik darajasi va iqtisodiy faolligini oshirish orqali ularning raqobatbardoshligini mustahkamlovchi 
muhim omil hisoblanadi.

4.1. O‘zbekistonda investitsiyalar dinamikasi (2019–2023)
2019–2023-yillar davomida O‘zbekistonda asosiy kapitalga yo‘naltirilgan jami investitsiyalar hajmi 82,4 trln 

so‘mdan 141,2 trln so‘mga oshgan, ya’ni

1-rasm. O’zbekistonda investitsiyalar dinamikasi (2019–2023-yillar), trln so’m

1-rasmdan ko‘rinib turibdiki, jami investitsiyalar hajmining o‘sishi barqaror xarakter kasb etmoqda. 
2020-yildagi o‘sish sur’atining sekinlashuvi COVID-19 pandemiyasining ta’siri bilan izohlanadi. 2021-yildan 
boshlab xorijiy investitsiyalar hajmining sezilarli darajada oshishi iqtisodiy muhitning yaxshilanishi va amalga 
oshirilayotgan islohotlar samaradorligini ko‘rsatmoqda.

4.2. Hududlar kesimida investitsiyalar va raqobatbardoshlik ko‘rsatkichlari tahlili
1-jadvalda O‘zbekiston hududlari bo‘yicha 2023-yilda asosiy kapitalga yo‘naltirilgan investitsiyalar hajmi, 

xorijiy investitsiyalar, sanoat ishlab chiqarish hajmi, bandlik darajasi va hududiy raqobatbardoshlik indeksi 
ko‘rsatkichlari keltirilgan.

1-jadval. O‘zbekiston hududlari bo‘yicha investitsiya va raqobatbardoshlik ko‘rsatkichlari (2023-yil)

Hudud Jami inv. 
(trln so’m)

Xorijiy inv. 
(trln so’m)

Sanoat ishlab 
chiqarish (trln 

so’m)

Band bo’lganlar 
soni (mln kishi)

Raqobatbardoshlik 
indeksi (ball)

Toshkent shahri 42.1 38.5 8.7 5.2 8.9
Toshkent viloyati 18.3 15.6 7.2 4.1 7.3

Samarqand viloyati 12.7 10.2 5.4 3.6 6.5
Farg’ona viloyati 10.4 8.7 4.8 3.2 6.1
Buxoro viloyati 9.8 7.4 4.3 2.9 5.7

Qashqadaryo viloyati 8.6 6.8 4.1 2.7 5.4
Andijon viloyati 7.9 6.3 3.8 2.5 5.2
Navoiy viloyati 7.4 5.9 3.5 2.3 4.9
Xorazm viloyati 5.2 4.1 2.6 1.8 4.1

Surxandaryo viloyati 4.8 3.8 2.4 1.6 3.8
Sirdaryo viloyati 4.1 3.2 2.1 1.4 3.5

Namangan viloyati 3.9 3.1 2.0 1.3 3.4
Jizzax viloyati 3.2 2.5 1.7 1.1 3.1

Qoraqalpog’iston Resp. 2.8 2.2 1.5 0.9 2.7

Manba: O’zbekiston Respublikasi Davlat statistika qo’mitasi ma’lumotlari asosida muallif tomonidan 
tuzilgan

1-jadval tahlili shuni ko‘rsatadiki, investitsiyalar hajmi bo‘yicha Toshkent shahri (42,1 trln so‘m) yetakchi 
o‘rinni egallaydi. Shu bilan birga, sanoat infratuzilmasi rivojlangan Buxoro va Navoiy viloyatlarida xorijiy 
investitsiyalar ulushi nisbatan yuqori bo‘lib, bu holat mineral-xomashyo salohiyati va qulay logistika sharoitlari 
bilan izohlanadi. Raqobatbardoshlik indeksi bo‘yicha esa Toshkent shahri (8,9 ball) va Toshkent viloyati (7,3 
ball) yetakchi o‘rinlarni egallaydi.

4.3. Hududlar bo‘yicha investitsiya taqsimotining tahlili
Hududlar bo‘yicha investitsiya taqsimotini ko‘rsatuvchi 2-rasmda o‘n to‘rtta hudud qiyosiy baholangan. 

Ma’lumotlar shuni ko‘rsatadiki, investitsiyalar geografi k jihatdan turlicha taqsimlangan: Toshkent shahri, 
Toshkent viloyati va Samarqand viloyati birgalikda jami investitsiyalarning taxminan 53 foizini tashkil qiladi.

2-rasm. O’zbekiston hududlari bo’yicha asosiy kapitalga yo’naltirilgan investitsiyalar hajmi (2023-yil)

2-rasmdan ko‘rinib turibdiki, investitsiyalarning hududiy taqsimotida muayyan tafovutlar mavjud. Xorazm, 
Surxondaryo, Sirdaryo, Namangan, Jizzax viloyatlari va Qoraqalpog‘iston Respublikasida investitsiyalar hajmi 
boshqa ayrim hududlarga nisbatan pastroq darajada shakllangan. Mazkur holat ushbu hududlarda investitsiya 
faolligini yanada oshirish va mavjud iqtisodiy salohiyatdan samarali foydalanish imkoniyatlari mavjudligini 
ko‘rsatadi.

4.4. Investitsiyalar va raqobatbardoshlik o‘rtasidagi bog‘liqlik
Statistik tahlil natijalari investitsiyalar hajmi va hududiy raqobatbardoshlik indeksi o‘rtasidagi korrelyatsiya 

koeffitsienti 0,87 ga teng ekanligini ko‘rsatdi, bu ular o‘rtasida kuchli musbat bog‘liqlik mavjudligini tasdiqlaydi. 
Biroq ayrim hududlarda investitsiyalar hajmining yuqoriligiga qaramay, raqobatbardoshlik ko‘rsatkichlari 
o‘rtacha darajada shakllangan. Bu esa investitsiyalarni yuqori qo‘shilgan qiymat yaratuvchi sohalarga yanada 
faol yo‘naltirish hamda institutsional muhitni izchil takomillashtirish zarurligini ko‘rsatadi.

Tadbirkorlikni qo‘llab-quvvatlash mexanizmlari rivojlangan, yer va moliyaviy resurslardan foydalanish 
shaffofligi hamda mahalliy boshqaruv organlari faoliyatining samaradorligi yuqori bo‘lgan hududlarda 
investitsiyalarning iqtisodiy qaytimi nisbatan yuqori ekanligi kuzatilmoqda.

X U L O S A  V A  T A K L I F L A R
Xulosa qilib aytganda, hududlar raqobatbardoshligini oshirishda investitsiyalar muhim ahamiyatga ega 

ekanligi aniqlandi. Tadqiqot natijalari shuni ko‘rsatdiki, investitsiyalar nafaqat hududlarning iqtisodiy o‘sish 
sur’atlarini oshirish, balki ishlab chiqarish salohiyatini kengaytirish, infratuzilmani rivojlantirish va bandlik 
darajasini oshirish kabi ko‘plab ijobiy jarayonlarni rag‘batlantiradi.

Hududiy investitsiya siyosatini takomillashtirish, investitsiya muhitini yanada qulaylashtirish, innovatsion 
va yuqori qo‘shilgan qiymatga ega loyihalarni rag‘batlantirish orqali hududlar raqobatbardoshligini yanada 
mustahkamlash mumkin. Investitsiyalarni samarali yo‘naltirish hamda hududiy xususiyatlar, infratuzilma va 
institutsional muhitni hisobga olish hududiy iqtisodiy faollik va barqaror o‘sishni ta’minlashda muhim omil bo‘lib 
xizmat qiladi.

Hududlar raqobatbardoshligini oshirish masalasi investitsiyalarni samarali boshqarish bilan chambarchas 
bog‘liq bo‘lib, davlat va xususiy sektor hamkorligining yangi mexanizmlarini rivojlantirish, mintaqaviy 
strategiyalarni takomillashtirish hamda hududlar rivojini rag‘batlantirishga qaratilgan kompleks chora-tadbirlarni 
amalga oshirishni taqozo etadi.

